
Foreword

The papers compiled in these e-proceedings are papers presented online at Technology,
Science, Social Sciences and Humanities International Conference 2022 (TeSSHI 2022) held on
30 June 2022 at Universiti Teknologi MARA (UiTM) Cawangan Kedah, Kedah, Malaysia. With
the theme, Reengineering Knowledge and Creativity for Global Excellence, the conference
has brought together presenters of diverse background who shared their conceptual and
empirical papers in broad areas that are subsumed under the fields of Technology, Science,
Social Sciences and Humanities. These e-proceedings comprise current researches that were
undertaken with the rigorous endeavour of knowledge enhancement to ensure that the world of
academia will continue to flourish. It is thus hoped that readers will significantly benefit from

knowledge contained in these proceedings.

TeSSHI 2022 and these e-proceedings would not have been possible without the great efforts
from the presenters, and the generous support from the TeSSHI 2022 committee members and
the Rector of UiTM Cawangan Kedah, Prof. Dr. Mohamad Abdullah Hemdi. A heartfelt gratitude
is extended to all involved. It is hoped that these e-proceedings will be an impetus to stimulate

futher studies and research that benefit the society at large.

ABSTRAK

Pembelajaran hibrid adalah merupakan integrasi pembelajaran dan pengajaran (PdP) dalam
talian dan bersemuka. la bukanlah satu pendekatan baru dalam konteks pendidikan di Malaysia
tetapi kurang dipraktikkan oleh tenaga pengajar sebelum pandemik Covid-19. Justeru, kajian ini
bertujuan untuk mengkaji kesediaan pensyarah Sains Kejuruteraan dalam pelaksanaan mini projek
secara hibrid. Reka bentuk kajian adalah menggunakan kaedah temubual semi-struktur dan soal
selidik. Seramai 8 orang pensyarah yang berpengalaman mengajar kursus Sains Kejuruteraan di
Politeknik Tuanku Sultanah Bahiyah (PTSB) telah dipilih untuk menjawab satu set soal selidik.
Kaedah temubual semi-struktur pula melibatkan 4 orang pensyarah Sains Kejuruteraan. Dapatan
kajian soal selidik telah dianalisis secara deskriptif dengan menggunakan Statistical Package for the
Social Science (SPSS) versi 26.0. Analisis data menunjukkan tahap kesediaan pensyarah dalam
pelaksanaan mini projek secara hibrid adalah tinggi dengan skor min 4.10. Manakala, dapatan
temubual semi-struktur pula mendapati penerimaan pensyarah terhadap pelaksanaan mini projek
secara hibrid adalah baik walaupun pada awal pelaksanaan, mereka menghadapi kekangan dari
segi bebanan kerja, kekurangan bahan rujukan serta kurang mahir menggunakan aplikasi dalam
talian. Namun begitu, terdapat juga pensyarah yang kurang bersetuju terhadap pembelajaran hibrid
kerana kekurangan interaksi di antara pensyarah dan pelajar semasa pembelajaran dan pengajaran
dalam talian (PdPDT) serta faktor ruang kerja yang kurang kondusif. Kesimpulannya, pelaksanaan
mini projek secara hibrid mempunyai kekuatan dan kelemahan yang perlu dikaji agar pensyarah
lebih bersedia dalam mendepani transformasi pendidikan seiring dengan perkembangan
globalisasi.

Kata kunci: hibrid, pembelajaran berasaskan projek, kesediaan pensyarah, pengajaran dan
pembelajaran dalam talian
PENGENALAN
Dalam era digitalisasi ini, kemajuan teknologi telah berkembang dengan pesat.
Perkembangan ini telah mempengaruhi sistem pendidikan di Malaysia. Namun sejak pandemik

Covid-19 melanda negara, sistem pendidikan telah berubah sepenuhnya daripada pembelajaran
secara bersemuka kepada pengajaran dan pembelajaran dalam talian (PdPDT). Walau

bagaimanapun pelaksanaan PdPDT dilihat kurang efektif (Jaggars, 2004). Holzweiss et.al., (2014)
menyatakan bahawa pelajar lebih cenderung mengikuti kelas secara bersemuka kerana kurang
yakin kepada keberkesanan PdPDT dalam membimbing mereka meneroka ilmu kejuruteraan.
Dalam bidang kejuruteraan, prestasi pelajar bukan hanya dinilai berdasarkan kepada kemahiran
kognitif semata-mata tetapi juga kemahiran psikomotor dan afektif.

Satu komponen baru Penilaian Berterusan (PB) iaitu mini projek telah diperkenalkan dalam
kursus Sains Kejuruteraan oleh Bahagian Kurikulum Jabatan Pendidikan Politeknik dan Kolej
Komuniti (JPPKK) bermula pada Sesi Jun 2019. Pembelajaran berasaskan projek ini merupakan
satu kaedah pembelajaran yang sistematik. la melibatkan kemahiran kognitif dan psikomotor pelajar
menerusi proses penerokaan berstruktur iaitu memfokuskan kepada permasalahan yang kompleks
dan reka bentuk projek yang teliti (Ravitz, 2004).

Namun, pelaksanaan pembelajaran berasaskan projek ini kurang sesuai dipraktikkan
sepenuhnya dalam talian tetapi perlu disokong dengan pembelajaran bersemuka supaya kemahiran
psikomotor pelajar dapat dinilai dengan baik di samping menggalakkan pemikiran kritis dan kreatif.
Gabungan pembelajaran secara bersemuka dan PdPDT juga dikenali sebagai pembelajaran hibrid
Setambah, 2015). Pembelajaran secara hibrid dapat menggalakkan penggunaan teknologi
maklumat dan komunikasi secara praktikal. Malah pendekatan ini dapat memperbaiki kelemahan
yang terdapat dalam pembelajaran konvensional dan PdPDT yang dilaksanakan secara berasingan
(Razali et. al., 2010).

Oleh itu, kesediaan pensyarah Sains Kejuruteraan untuk melaksanakan mini projek secara
hibrid di Politeknik Tuanku Sultanah Bahiyah (PTSB) perlu dikaji untuk memastikan keberkesanan
PdP. Menurut Martin et. al., 2019, kesediaan pensyarah amat perlu bagi memastikan pelaksanaan
PdPDT dapat dijalankan dengan lebih efisien. Justeru itu, kajian ini bertujuan untuk mengkaji tahap
kesediaan pensyarah dalam pelaksanaan mini projek secara hibrid berdasarkan kepada tiga aspek
utama iaitu kemahiran pensyarah menggunakan aplikasi dalam talian, kemudahan fasiliti dan bahan
rujukan.

PERNYATAAN MASALAH

Transformasi pendidikan pada hari ini yang lebih cenderung kepada PdPDT telah
mendatangkan kegusaran dalam kalangan pensyarah terutamanya yang melibatkan kursus amali
atau berasaskan projek. Menurut Attan et. al., (2012), pelaksanaan kelas amali atau tugasan yang
memerlukan kemahiran hands-on tidak sesuai dipraktikkan sepenuhnya dalam talian. Di politeknik,
mini projek merupakan salah satu daripada komponen Penilaian Berterusan (PB) bagi kursus Sains
Kejuruteraan yang memfokuskan kepada idea mereka bentuk, penggunaan bahan kitar semula,
kaedah penyelesaian masalah serta penghasilan projek dengan teknologi terkini. la juga merupakan
kaedah pembelajaran inkuiri yang didorong oleh rasa ingin tahu pelajar (Brassler & Dettmers, 2017).
Dalam hal ini, pelajar perlu diberi ruang dan peluang untuk merasai pengalaman sebenar dalam
mereka bentuk tugasan mini projek. Justeru itu, pelaksanaan mini projek secara hibrid dilihat mampu
untuk menyokong keperluan dan situasi semasa di samping menepati rangka kursus yang
ditetapkan oleh pihak Jabatan Pendidikan Politeknik dan Kolej Komuniti (JPPKK). Kajian ini
dijalankan untuk mengkaji kesediaan pensyarah Sains Kejuruteraan di PTSB dalam pelaksanaan
mini projek kerana ia merupakan penggerak utama dalam meningkatkan kualiti dan keberkesanan
objektif PdP.

OBJEKTIF KAJIAN

Secara khususnya, objektif kajian ini terdiri daripada dua (2) iaitu:

a) Mengenal pasti tahap persetujuan pensyarah terhadap aspek penggunaan aplikasi, kemudahan
fasiliti dan bahan rujukan dalam pelaksanaan penilaian mini projek secara hibrid di Politeknik
Tuanku Sultanah Bahiyah.

b) Mengkaji tahap kesediaan pensyarah dalam melaksanakan penilaian mini projek secara hybrid.

METODOLOGI KAJIAN

Kajian ini merupakan kajian berbentuk kualitatif dan kuantitatif iaitu gabungan kaedah soal
selidik dan temubual semi-struktur. Gabungan kaedah ini dapat memberikan bukti yang lebih kukuh
berbanding menggunakan kaedah kualitatif dan kuantitatif sahaja (Hughes and John, 1999).
Pengkaji menggunakan instrumen soal selidik dengan skala likert 5 mata. Item-item soal selidik ini
telah dibangunkan dan diubahsuai mengikut kesesuaian objektif kajian berdasarkan kepada kajian
Hata & Mahmud, (2020). Ujian kesahan soalan soal selidik turut dijalankan bagi menentukan indeks
kebolehpercayaan instrumen soal selidik yang telah diubahsuai. Nilai Alpha Cronbach yang
diperolehiialah 0.953. Menurut Pallant (2007), nilai pekali Alpha Cronbach yang ideal ialah 0.70 dan
ke atas. Ini menunjukkan kebolehpercayaan item yang digunakan adalah tinggi.

Seramai lapan (8) orang pensyarah yang berpengalaman mengajar kursus Sains
Kejuruteraan di PTSB telah dipilih untuk menjawab soal selidik. Melalui soal selidik ini, tahap
kesediaan pensyarah dalam pelaksanaan mini projek secara hibrid telah dinilai berdasarkan kepada
tiga aspek utama iaitu tahap persetujuan terhadap kemahiran pensyarah menggunakan aplikasi
dalam talian, kemudahan fasiliti dan bahan rujukan. Dalam kajian Adiyarta et al. (2018), mereka
menyatakan terdapat tiga (3) faktor iaitu sumber manusia, kemahiran teknologi dan kandungan,
yang perlu dikaji dengan lebih mendalam untuk mengkaji kesediaan pelaksanaan e-pembelajaran.

Hasil dapatan telah dianalisis dengan menggunakan Statistical Package for the Social Science
(SPSS) versi 26.0 bagi mengukur nilai skor min dan sisihan piawai. Untuk menentukan tahap
kesediaan pensyarah dalam pelaksanaan mini projek secara hibrid berdasarkan tiga aspek tersebut,
nilai skor min yang diperolehi telah diinterpretasi berdasarkan interpretasi skor min seperti dalam
Jadual 1.

Jadual 1 Interpretasi Min Persetujuan

Skor Min Interpretasi
4.01-5.00 Tinggi
3.01-4.00 Sederhana tinggi
2.01-3.00 Sederhana rendah
1.00 - 2.00 Rendah

Sumber: Dahaman (2014)

Manakala sesi temubual semi-struktur telah dilakukan terhadap empat (4) orang pensyarah
Sains Kejuruteraan. Hasil temubual telah direkod dan dianalisis berdasarkan kepada objektif kajian.

DATA DAN PERBINCANGAN
Analisis Data

Jadual 2 menunjukkan demografi responden kajian yang terlibat dalam kajian ini. Seramai
lapan (8) orang pensyarah yang mengajar kursus Sains Kejuruteraan di PTSB telah menjawab soal
selidik bagi menilai kesediaan pensyarah dalam pelaksanaan mini projek secara hibrid.

Soal selidik tersebut terdiri daripada tiga aspek iaitu kemahiran pensyarah dalam
menggunakan aplikasi dalam talian, kemudahan fasiliti dan bahan rujukan. Analisis statistik
deskriptif telah digunakan bagi mengukur tahap persetujuan terhadap ketiga-tiga aspek seperti yang
ditunjukkan dalam Jadual 3, Jadual 4, Jadual 5 dan Jadual 6.

Jadual 2 Demografi Responden kajian

Item Demografi Responden Kekerapan | Peratusan (%)
Jantina Lelaki 3 37.5
Perempuan 5 62.5
Pengalaman mengajar kursus 1-5tahun 3 37.5
Sains Kejuruteraan 6 — 10 tahun 2 25.0
11 — 15 tahun 3 375

Jadual 3 Analisis deskriptif tahap persetujuan terhadap
kemahiran pensyarah menggunakan aplikasi dalam talian

Kod Pernyataan ltem Min Sisihan Interpretasi min
Piawai persetujuan

Saya faham dan jelas penggunaan aplikasi

Al dalam talian untuk pelaksanaan mini projek 4.13 1.36 Tinggi
secara hibrid.
Saya mahir menggunakan aplikasi PdP secara

A2 atas talian seperti Ms Teams, Zoom, Google 4.00 0.93 Sederhana tinggi
Meets dan sebagainya
Saya mahir menggunakan aplikasi penilaian

A3 dalam talian seperti CIDOS, Google Form, Ms 4.25 1.04 Tinggi
Form dan sebagainya.
Saya mahir menggunakan aplikasi seperti

A4  Capcut, Ms Powerpoint, Kinemaster dan 3.50 1.07 Sederhana Tinggi
sebagainya untuk menyunting video.
Saya mahir menggunakan  peralatan

A5 sokongan _s_eperti seperti  headphone, 413 0.99 Tinggi
webcam, writing pad semasa pelaksanaan
mini projek secara hibrid

Purata min 4.00 1.08 Sederhana Tinggi

Jadual 3 menunjukkan tahap persetujuan pensyarah terhadap kemahiran menggunakan
aplikasi dalam talian. Dapatan kajian menunjukkan pensyarah mempunyai tahap kemahiran yang
sederhana tinggi dalam penggunaan aplikasi dalam talian dengan purata min 4.00. Kebanyakan
pensyarah bersetuju (dengan nilai min 4.00) bahawa mereka mahir menggunakan aplikasi PdP
secara atas talian seperti Microsoft Teams, Zoom, Google Meet dan lain-lain untuk berkomunikasi
dengan pelajar. Pensyarah juga mempunyai kemahiran yang tinggi dalam penggunaan aplikasi
penilaian dalam talian seperti CIDOS, Google Form dan Microsoft Form dengan nilai min 4.25.
Walau bagaimanapun, tahap kemahiran pensyarah dalam penggunaan aplikasi menyunting video
seperti CapCut, Microsoft PowerPoint, Kinemaster dan lain-lain adalah sederhana tinggi dengan
nilai min 3.50.

Jadual 4 Analisis deskriptif tahap persetujuan terhadap kemudahan fasiliti

Kod Pernyataan ltem Min Sisihan Interpretasi min
piawai persetujuan

Saya mempunyai peralatan yang sesuai

B1 sgper;i headphone, webcam, wri;ing pqd, 4.00 141 Tinggi
visualiser dalam melaksanakan mini projek
secara hibrid.
Saya mempunyai kemudahan capaian internet

B2  yang baik di pejabat untuk melaksanakan mini 3.75 1.49 Sederhana tinggi
projek secara hibrid.
Saya mempunyai kemudahan capaian internet

B3  yang baik di rumah untuk melaksanakan mini 4.13 1.36 Tinggi
projek secara hibrid.
Saya mempunyai kemudahan peralatan

B4  seperti alat pateri, hot glue gun, pita ukur dan 3.88 1.46 Sederhana tinggi
lain-lain untuk melaksanakan PdP mini projek.

B5 Saya mempunyal ruang ke_rja yang Sele.sa 3.00 1.69 Sederhana rendah
untuk melaksanakan mini projek secara hibrid.

Purata min 3.75 1.48 Sederhana tinggi

Jadual 4 menunjukkan analisis deskriptif tahap persetujuan pensyarah terhadap kemudahan
fasiliti bagi melaksanakan kelas secara hibrid. Dapatan kajian menunjukkan tahap persetujuan
pensyarah terhadap kemudahan fasiliti adalah sederhana tinggi dengan purata min 3.75.
Kebanyakan pensyarah bersetuju (dengan nilai min 4.00), bahawa mereka mempunyai peralatan

seperti headphone, webcam, writing pad dan visualizer untuk melaksanakan mini projek secara
hibrid tetapi kurang berpuas hati dengan ruang kerja (dengan nilai min 3.00) dan juga kemudahan
capaian internet di pejabat (dengan nilai min 3.75) berbanding di rumah (dengan nilai min 4.13).

Jadual 5 Analisis deskriptif tahap persetujuan terhadap bahan rujukan
Kod Pernyataan Item Min Sisihan Interpretasi min
piawai persetujuan

Saya mempunyai bahan rujukan yang lengkap

Cl seperti manual mini projek  untuk 4.00 1.31 Tinggi
melaksanakan mini projek secara hibrid.
Jadual pelaksanaan mini projek merupakan

C2 rujukan penting dalam pelaksanaan mini 4.88 0.35 Tinggi
projek secara hibrid.
Saya boleh merujuk kepada rakan sekerja, jika

C3 memerlukan bantuan dalam pelaksanaan mini 4.75 0.71 Tinggi
projek secara hibrid.

Purata min 4.54 0.79 Tinggi

Jadual 5 menunjukkan analisis deskriptif tahap persetujuan pensyarah terhadap bahan
rujukan untuk memantau dan menilai aktiviti pelajar semasa menyiapkan mini projek secara hibrid.
Dapatan kajian menunjukkan tahap persetujuan pensyarah terhadap bahan rujukan adalah tinggi
dengan purata min 4.54.

Jadual 6 Tahap kesediaan pensyarah Sains Kejuruteraan
dalam pelaksanaan mini projek secara hibrid di PTSB

Kod Pernyataan Item Min Interpretasi min
persetujuan
A Kemabhiran pensyarah dalam 4.00 Sederhana tinggi
penggunaan aplikasi dalam talian
B Kemudahan fasiliti 3.75 Sederhana tinggi
C Bahan rujukan 4.54 Tinggi
Purata min 4.10 Tinggi

Jadual 6 menunjukkan tahap kesediaan pensyarah Sains Kejuruteraan dalam pelaksanaan
mini projek secara hibrid di PTSB berdasarkan kepada tiga aspek iaitu tahap persetujuan terhadap
kemahiran pensyarah dalam penggunaan aplikasi dalam talian, kemudahan fasiliti dan bahan
rujukan. Purata min yang diperolehi adalah 4.10. Ini menunjukkan pensyarah mempunyai kesediaan
yang tinggi dalam pelaksanaan mini projek secara hibrid.

Dapatan kajian melalui soal selidik ini adalah selari dengan hasil temubual pensyarah yang
berpendapat pendekatan hibrid dalam mini projek adalah lebih mudah dan sesuai dipraktikkan
kerana pensyarah boleh menerangkan konsep atau teori secara dalam talian sebelum pelajar
menghasilkan reka bentuk produk. Berikut adalah beberapa kenyataan yang diambil daripada
pensyarah yang telah ditemubual:

“Pada awal pelaksanaan kelas hibrid, saya merasakan sukar dan kekok kerana kurang mahir
dalam penggunaan aplikasi dalam talian tetapi setelah diberi tunjuk ajar oleh rakan-rakan,
saya mula berasa selesa dan boleh memantau aktiviti pelajar dengan baik.”

“Mini projek ini perlu dilaksanakan secara bersemuka supaya pensyarah mudah untuk
memantau aktiviti pelajar dan menilai kemahiran praktikal dengan lebih baik. Tetapi, jika
digabungkan dengan pendekatan hibrid, ia adalah lebih baik kerana pensyarah dapat
merancang aktiviti mini projek dengan lebih baik.”

“Kelas perlaksanaan secara hibrid sangat menjimatkan masa pensyarah kerana kita dapat
menerangkan teori pembelajaran dalam talian. Pelajar dapat menyiapkan projek terlebih
dahulu sebelum datang ke kelas secara bersemuka.”

“Kebanyakan pelajar tinggal di asrama, jadi pelajar tidak mempunyai masalah untuk datang
ke kelas secara bersemuka untuk membuat eksperimen dan melengkapkan data mini projek.”
“Jika ada pelajar yang perlu dikuarantin disebabkan oleh jangkitan Covid-19 atau mempunyai
masalah lain, pelajar masih boleh mendengar penerangan secara online dan membuat
perbincangan dengan rakan-rakan. Jadi, pelaksanaan mini projek secara hibrid adalah sangat
sesuai, efisien, pantas dan pelajar dapat siapkan projek mengikut Gantt Chart yang diberikan.”

“Pada saya, kelas hibrid ini juga ada kelebihannya kerana sesi PdP dapat dirakam. Jadi saya
boleh melihat semula rakaman video untuk memberi markah yang lebih telus semasa sesi
pembentangan dalam talian berbanding pembentangan secara bersemuka.”

Walau bagaimanapun, hasil temubual ini mendapati pensyarah juga berdepan dengan
pelbagai cabaran semasa pelaksanaan mini projek secara hibrid seperti kepuasan mengajar
dan tambahan bebanan kerja. Berikut adalah kenyataan yang telah direkod dan dianalisis
semasa sesi temubual bersama pensyarah:

“Secara keseluruhannya, sesi PdP secara hibrid agak mudah dilaksanakan, cuma ia
mengambil masa yang lama dari segi penyediaan bahan PdP yang bersesuaian dengan kelas
online.”

“Sukar untuk mengetahui tahap kefahaman pelajar terhadap penerangan yang dibuat semasa
kelas online. Pensyarah perlu sentiasa memantau perkembangan mini projek dari semasa ke
semasa.”

“Pelajar kurang memberi maklumbalas semasa kelas online. Kadang-kadang, disebabkan
masalah internet, pelajar-pelajar ini perlu berkumpul dalam satu bilik dan berkongsi
menggunakan platform Microsoft Teams. Jadi, semasa kelas online, terdapat gangguan
daripada rakan-rakan sehingga pelajar susah untuk bertanya soalan dan melaporkan progres
projek.”

‘Ruang kerja di pejabat adalah kurang sesuai kerana kedudukan pensyarah yang berdekatan
antara satu sama lain. Jika ada pensyarah lain yang turut mengajar pada waktu yang sama,
kita akan terganggu. Malah pelajar juga akan turut terganggu. Oleh itu, pensyarah perlu
mencari tempat yang sesuai dan mempunyai capaian internet yang baik untuk melaksanakan
kelas secara online.”

PERBINCANGAN

Perubahan kaedah PdP secara bersemuka kepada PdPDT sejak pandemik Covid-19, telah
membuka mata pelbagai pihak akan keperluan pelaksanaan PdP secara hibrid terutamanya yang
melibatkan kursus amali dan berasaskan projek.

Dalam kajian ini, didapati tahap kesediaan pensyarah Sains Kejuruteraan dalam pelaksanaan
mini projek secara hibrid di PTSB adalah berada pada tahap tinggi dengan nilai min 4.10. Gabungan
pendekatan pembelajaran bersemuka dan dalam talian bagi pelaksanaan mini projek adalah sangat
bersesuaian dengan keperluan dan situasi semasa. Dapatan kajian menunjukkan pensyarah dapat
menerima transformasi PdP ini dengan baik kerana didorong oleh beberapa faktor. Di antaranya
ialah kemahiran pensyarah menggunakan aplikasi dalam talian. Tahap kemahiran yang tinggi dalam
menggunakan aplikasi dalam talian dapat membantu pensyarah berkomunikasi dengan pelajar dan
sekaligus meningkatkan keyakinan pensyarah untuk menerangkan konsep tugasan mini projek
pelajar. Dapatan ini adalah selari dengan kajian Junus et. al. (2021), yang menyatakan pensyarah

memerlukan kemahiran teknikal asas untuk menggunakan aplikasi dalam talian supaya dapat
melaksanakan PdPDT dengan baik.

Namun, pendedahan kepada penggunaan aplikasi ini perlu dilaksanakan di peringkat institusi
melalui bengkel/latihan supaya semua pensyarah dapat meningkatkan kompetensi diri tanpa
mengira peringkat umur. Faktor latihan merupakan faktor penyumbang kepada peningkatan
kompetensi teknologi dalam kalangan pendidik (Mahmud & Ismail, 2010). Dapatan kajian Mahmud
dan Ismail ini turut disokong melalui hasil temubual bersama pensyarah, yang menyatakan pada
awal pelaksanaan PdPDT, mereka merasa kekok dan terbeban untuk membiasakan diri dengan
transformasi pendidikan, namun dengan sesi latihan dan tunjuk ajar dari rakan-rakan, mereka kini
lebih selesa menggunakan medium dalam talian untuk menyampaikan maklumat dan teori
pembelajaran kerana ia lebih menjimatkan masa dan tenaga. Pensyarah boleh berinteraksi dengan
pelajar secara maya dengan menggunakan writing pad dan aplikasi seperti Microsoft Whiteboard,
Microsoft PowerPoint, Google Jamboard dan lain-lain. Di samping itu, menerusi pendekatan hibrid
ini, pelajar tidak mempunyai masalah keciciran maklumat terutamanya dalam kalangan pelajar yang
mempunyai masalah kesihatan atau pelajar yang berada dalam tempoh kuarantin, kerana kaedah
pendekatan hibrid ini boleh direkod dan diulang siar pada hari yang lain. Dengan itu, pelajar dapat
memanfaatkan kelebihan pembelajaran hibrid ini dengan baik dalam menghasilkan sebuah mini
projek.

Selain itu, sumber bahan rujukan yang mencukupi juga turut mempengaruhi kesediaan
pensyarah dalam pelaksanaan mini projek secara hibrid di PTSB. Khalid et. al. (2019) dalam
kajiannya menyatakan penggunaan bahan rujukan seperti modul dapat membantu pengguna
membuat rujukan dengan efisien serta meningkatkan kefahaman terhadap sesuatu topik. Malah,
sokongan dan kerjasama rakan sekerja melalui perkongsian ilmu turut mempengaruhi kesediaan
pensyarah untuk menyokong pelaksanaan mini projek secara hibrid.

Hasil kajian juga mendapati, walaupun tahap kesediaan pensyarah dalam pelaksanaan mini
projek secara hibrid di PTSB adalah tinggi, namun pensyarah masih berdepan dengan isu
kekurangan interaksi di antara pensyarah dan pelajar semasa PdPDT serta faktor ruang kerja yang
kurang kondusif. Kekurangan interaksi di antara pensyarah dan pelajar menjadikan pensyarah
kurang berpuas hati dengan keberkesanan penyampaian maklumat dalam talian. Kajian ini juga
mendapati faktor ruang kerja yang selesa dan kemudahan internet yang baik di pejabat dan di rumah
adalah perlu bagi memastikan tahap penyampaian maklumat adalah optimum dan berkesan untuk
menarik minat pelajar sepanjang sesi PdPDT. Pihak institusi perlu menyediakan ruang kerja yang
kondusif serta capaian internet yang baik, bukan sahaja kepada pensyarah tetapi juga kepada
pelajar terutamanya yang tinggal di asrama.

KESIMPULAN

Kesediaan pensyarah Sains Kejuruteraan dalam pelaksanaan mini projek secara hibrid di
PTSB mempunyai tahap kesediaan yang tinggi. Dapatan kajian menunjukkan pensyarah
mempunyai kemahiran yang tinggi untuk menggunakan aplikasi dalam talian dalam talian. Walau
bagaimanapun, kemahiran menggunakan aplikasi Microsoft Teams, Zoom, Google Meets dan
kemahiran menggunakan aplikasi menyunting video perlu ditingkatkan. Bengkel dan latihan yang
sesuai perlu diadakan secara berterusan kepada pensyarah untuk memastikan mereka dapat
meningkatkan kemahiran dan keyakinan semasa mengendalikan PdPDT. Selain itu, konsep mentor-
mentee juga boleh digunakan untuk memudahkan pensyarah merujuk sebarang masalah dalam
mengendalikan aplikasi dalam talian. Dapatan kajian menunjukkan tahap persetujuan terhadap
kemudahan fasiliti adalah sederhana tinggi. Pensyarah telah mengambil inisiatif menyediakan
peralatan yang sesuai untuk tujuan PdPDT. Namun begitu, pensyarah berdepan dengan masalah
ruang kerja yang kurang kondusif dan capaian internet yang tidak stabil. Pihak pengurusan PTSB
perlu menyediakan ruang kerja yang kondusif untuk menyokong pelaksanaan PdPDT. Peruntukan
tambahan perlu disalurkan untuk meningkatkan kelajuan dan kapasiti capaian internet di pejabat
kerana capaian internet yang baik dan stabil adalah kunci pelaksanaan PdPDT. Dapatan kajian juga
menunjukkan tahap persetujuan pensyarah terhadap bahan rujukan yang disediakan untuk
melaksanakan PdP secara hibrid adalah tinggi. Bahan rujukan ini telah disediakan atas inisiatif

pensyarah PTSB dan boleh ditambahbaik serta diselaraskan melalui Bahagian Kurikulum, JPPKK.
Di samping itu, pensyarah perlu mempelbagaikan teknik PdP seperti permainan berbentuk
pendidikan dalam talian untuk menarik minat dan fokus pelajar semasa pelaksanaan PdPDT.
Pensyarah juga perlu mengingatkan pelajar tentang etika belajar dan proses pelaksanaan PdP
secara hibrid. Ini bertujuan supaya pelajar terus kekal fokus dan seterusnya dapat menyiapkan mini
projek mengikut kualiti dan masa yang ditetapkan. Kajian lanjut perlu dilaksanakan iaitu membuat
tinjauan persepsi pelajar terhadap pelaksanaan mini projek secara hibrid di politeknik.

